
GOUVÈNÈ CUOMO ANONSE GENYEN $250 MILYON DOLA KI LA POU ENVESTI NAN PWOJÈ ENÈJI PWÒP 

 

 Bourad Lajan sa La pou Fèm Eyolyen (ki mache ak Van), Pil Konbistib (Gaz) ak lòt Pwojè Renouvlab 

Gouvènè Andrew M. Cuomo jodi a te anonse gen $250 milyon dola pou finanse pwojè pwodiksyon enèji 

pwòp sou gran echèl tankou fèm eyolyen, pil konbistib, enstalasyon byomas, byogaz renouvlab ak 

modènizasyon pwojè idwoelektrik tay mwayèn. Apèl Dòf pou konpetisyon an pral ankouraje devlopman 

yon gwo kantite nouvo resous enèji renouvlab epi kontra yo pou pwojè sa yo pral distribye pou yon 

peryòd 20 lane, pou aliyen pi plis Eta New York ak eta vwazen kap ofri menm peryòd tan. 

 

“Grasa aksè nan kèk nan pi gwo entelijans nan peyi a, ansanm ak yon pil ak pakèt resous natirèl 

renouvlab, New York se yon lidè nan devlopman enèji renouvlab epi li angaje l nan konstriksyon yon rezo 

elektrik divèsifye ak modèn,” te deklare Gouvènè Cuomo. “Envestisman sa pral ede nou rive nan objektif 

sa atravè devlopman nouvo pwojè ak boustè pou kwasans ekonomik nan pwosesis la.” 

 

Se New York State Energy Research and Development Authority (NYSERDA) kap founi bourad lajan 

atravè Estanda Pòtfèy Renouvlab (RPS) Eta a, ki se prensipal politik New York pou ankouraje devlopman 

nouvo resous enèji renouvlab. Premye uit apèl dòf RPS Main Tier NYSERDA yo pou pwojè renouvlab sou 

gran echèl te abouti nan apeprè 1.900 megawat kapasite enstale nan 65 pwojè kap pwodi plis pase 4.6 

milyon megawat alè enèji renouvlab chak ane. Atravè yon Òdonans lotre jou, Komisyon Sèvis Piblik la te 

mande NYSERDA pou l pibliye yon lòt apèl dòf RPS pou pi piti nan lane 2015 lan epi double dire kontra ki 

genyen an pou 20 lane. 

 

W ap jwenn plis enfòmasyon sou 9yèm apèl dòf Main Tier la isit la. 

 

“Pou respekte priyorite enèji Gouvènè Cuomo yo, chanjman nan apèl dòf sa pral ogmante fezablite 

devlopman gwo pwojè pwodiksyon enèji renouvlab nan Eta New York ki pral estimile posiblite 

ekonomik,” te deklare John B. Rhodes, Prezidan Direktè Jeneral, NYSERDA. “Nou espere konsepsyon 

pwogram modènize sa pral atire plis envestisman sektè prive pou ede diminye presyon ki genyen sou 

rezo elektrik la epi pwoteje anviwonman.” 

“Grasa rezilta sipò dyanm Gouvènè Cuomo bay enèji renouvlab, New York kapab kenbe angajman li pou 

l devlope pwojè enèji renouvlab sou gran echèl,” te deklare Prezidan PSC, Audrey Zibelman. “Bourad 

lajan kap bay la pral ede kreye plis sous apwovizyònman enèji, yon anviwonman pi pwòp ak pi bon pou 

sante, epi estimile devlopman enèji ak nouvo posiblite ekonomik ki koresponn ak inisyativ Clean Energy 

Fund New York la ak Reforming the Energy Vision yo.” 

 

Pou chak dola New York envesti nan pwojè RPS Main Tier, Eta a reyalize yon benefis ekonomik $3 anplis. 

Plis pase $2.7 milya envestisman dirèk nan Eta New York sipoze rive kòm yon rezilta pwojè Main Tier ki 

egziste deja sou fòm dyòb, vèsman lajan bay biwo piblik, acha machandiz ak sèvis nan Eta a a ak afèmaj 

tè. 

 

Avèk dènye inisyativ sa a, wòl New York kòm yon lidè ak premye aktè kap transfòme avni enèji a pa 

chanje ditou. Nan devlope solisyon mache tout nèf, Eta a ap respekte pwomès Gouvènè Cuomo pou l 

transfòme endistri enèji a nan yon sistèm ki pi rezistan, pwòp, efikas san koute chè epi dinamik. Nan 

travay avèk Eta, sitwayen ak moun yo ki gen enterè nan endistri a, fason yap fè biznis nan New York ap 

vinn yon metòd desantralize ki plis baze sou mache. Sa vle di pwoteje anviwonman an, diminye depans 

enèji epi kreye opòtinite kwasans ekonomik pou jenerasyon Nouyòkè jounen jodi yo ak sa kap vini yo. 

Nan vanse nouvo sistèm ak solisyon enèji sa yo, Nouyòkè pral genyen enèji amelyore bon mache ak 

efikasite san yo pa sakrifye kapasite pou yo viv nan yon anviwonman ki pi pwòp, rezistan ak pi dirab. 

